
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
 2017 թվականի N    - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 13-Ի ԹԻՎ 857-Ն ՈՐՈՇՄԱՆ ՄԵՋ ՓՈՓՈԽՈԻԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապետության կառավարության 2017թ. հուլիսի 13-ի «Գույք ձեռք բերելու  եվ օտարելու,  Հայաստանի Հանրապետության կառավարությանն  առընթեր  պետական  գույքի  կառավարման վարչությանը գումար հատկացնելու, Հայաստանի Հանրապետության 2017 թվականի պետական բյուջեում և Հայաստանի Հանրապետության  կառավարության  2016  թվականի  դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» թիվ 857-Ն որոշման մեջ կատարել հետևյալ փոփոխություններ.
1) Որոշման 4-րդ կետը շարադրել հետևյալ խմբագրությամբ.՝
<<4. Հայաստանի Հանրապետության կառավարությանն առընթեր պետական գույքի կառավարման վարչության պետին` 
1) սույն որոշումն ուժի մեջ մտնելուց հետո մեկամսյա ժամկետում քաղաքացու հետ կնքել սույն որոշման 1-ին կետում նշված գույքի առուվաճառքի պայմանագիր` պայմանագրից բխող նոտարական վավերացման և գույքային իրավունքների պետական գրանցման հետ կապված ծախսերն իրականացնելով քաղաքացու միջոցների հաշվին:
2) նախքան սույն կետի 1)-ին ենթակետով նախատեսված պայմանագրի կնքումը, սույն որոշման 7-րդ կետով նշված օտարման պայմանագրի նախագիծը քննարկել գնորդի հետ՝ համաձայնեցում ձեռք բերելու նպատակով:>>:
2) Որոշման 7-րդ կետը շարադրել հետևյալ խմբագրությամբ.՝
<<7. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գումարը վճարելուց հետո մեկ շաբաթյա ժամկետում գնորդի հետ կնքել գույքի օտարման պայմանագիր` դրանում սահմանելով, որ վերջինս պարտավորվում է` 
1) ապահովել ոչ պակաս, քան 1000 քմ-ի շինարարության կատարումը, սանիտարական դիսպենսերների և ձեռքի մաքրող սանիտարական հեղուկների արտադրության գործընթացը՝ շինարարության և կոմունիկացիոն ցանցի համար, անհրաժեշտ թույլտվությունները ստանալուց հետո՝:  Այդ նպատակով պայմանագրի կնքումից հետո 3 տարվա ընթացքում իրականացնել շուրջ 3 միլիոն ԱՄՆ-ի դոլարին համարժեք դրամի ներդրում, 3 տարվա հաշվարկի սկիզբ ընդունելով շինարարության համար բոլոր անհրաժեշտ թույլտվությունների տրամադրման օրը: 
2) ներմուծել անհրաժեշտ սարքավորումներ և օժանդակ նյութեր՝ սանիտարական դիսպենսերների և ձեռքի սանիտարական հեղուկների արտադրության նպատակով.
3) Շինարարության համար անհրաժեշտ թույլտվությունների տրամադրման օրվանից սկսած երկու տարվա ընթացքում փաստագրել շինարարության ավարտը, սարքավորումների տրամադրումը և արտադրական գործունեության սկիզբը:
4) մինչև ներդրումների ավարտը գույքն օտարելու դեպքում նախապես համաձայնեցնել Հայաստանի Հանրապետության կառավարությանն առընթեր պետական գույքի կառավարման վարչության հետ.
5) իր միջոցների հաշվին իրականացնել սույն որոշումից բխող պայմանագրի կնքման և դրանից բխող  իրավունքների պետական գրանցման հետ կապված ծախսերը:>>:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
               ՎԱՐՉԱՊԵՏ			         		     Կ. ԿԱՐԱՊԵՏՅԱՆ


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 13-Ի ԹԻՎ 857-Ն ՈՐՈՇՄԱՆ ՄԵՋ ՓՈՓՈԽՈԻԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

ՀՀ կառավարության 13.07.2017թ. թիվ 857-Ն որոշմամբ նախատեսվել էր, Հայաստանի Հանրապետության անունից ձեռք բերել ԱՄՆ քաղաքացի Շեիլա Ռաե Պապայանսին սեփականության իրավունքով պատկանող Հայաստանի Հանրապետության Կոտայքի մարզի Պռոշյան համայնքում գտնվող 1.076, 0.7 և 0.19 հեկտար մակերեսներով հողամասերը, այնուհետև գույքը վաճառել «Պ և Օ» փակ բաժնետիրական ընկերությանը` ՀՀ Կոտայքի մարզի Պռոշյան համայնքի տարածքում հականեխիչ և սանիտարահիգիենիկ նյութերի և սարքավորումների արտադրության համար գործարան կառուցելու նպատակով: 
Միաժամանակ որոշմամբ նախատեսվել էր «Պ և Օ» ՓԲԸ-ի հետ կնքել գույքի օտարման պայմանագիր՝ դրանով նախատեսելով, որ՝ պայմանագրի կնքումից հետո 3 տարվա ընթացքում այդ գույքի վրա  կիրականացվի շուրջ 3 միլիոն ԱՄՆ-ի դոլարին համարժեք դրամի ներդրում` հականեխիչ և սանիտարահիգիենիկ նյութերի և սարքավորումների արտադրության համար գործարան կառուցելու նպատակով: 3 տարվա հաշվարկի սկիզբ ընդունելով շինարարության համար բոլոր անհրաժեշտ թույլտվությունների տրամադրման օրը:
[bookmark: _GoBack]Նախագծով առաջարկվում է փոփոխել և հստակեցնել ներդրման պայմանները, մասնավորապես, հատկապես հաշվի առնելով նաև համապատասխան գործարանի կառուցման անհրաժեշտությունը, նախագծով որպես գույքի օտարման պայմանագրի պարտադիր պայման նախատեսվում է, որ ներդրողները հանձնառու են ապահովել ոչ պակաս, քան 1000 քմ-ի շինարարության կատարումը, սանիտարական դիսպենսերների և ձեռքի մաքրող սանիտարական հեղուկների արտադրության գործընթացը՝ շինարարության, էլեկտրաէներգիայի, գազի, ջրի, ինչպես նաև անհրաժեշտ գործիքների ներմուծման անհրաժեշտ թույլտվությունները ստանալուց հետո՝ մեկից երկու տարվա ընթացքում, ներմուծել անհրաժեշտ սարքավորումներ և օժանդակ նյութեր՝ սանիտարական դիսպենսերների և ձեռքի սանիտարական հեղուկների արտադրության նպատակով, ներդրողները հանձնառու են նաև շինարարությունը սկսելուց՝ երկու տարի անց, հաստատել վերը նշված շինարարության ավարտը, սարքավորումների տրամադրումը և արտադրական գործունեության սկիզբը:
Հաշվի առնելով, որ ԱՄՆ քաղաքացի Շեիլա Ռաե Պապայանսին սեփականության իրավունքով պատկանող ՀՀ Կոտայքի մարզի Պռոշյանի համայնքում գտնվող 1.076, 0.7 և 0.19 հեկտար մակերեսներով գյուղատնտեսական նշանակության հողամասերը ՀՀ անունից ձեռք բերելը պայմանավորված է հետագայում «Պ և Օ» ՓԲԸ-ին օտարելու գործընթացի հետ՝ նախագծում նախատեսվել է նաև դրույթ՝ համաձայն որի նախքան քաղաքացի Պապայանսի հետ պայմանագրի կնքումը հողամասի օտարման պայմանագրի նախագիծն անհրաժեշտ է համաձայնեցնել գնորդի հետ: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 13-Ի ԹԻՎ 857-Ն ՈՐՈՇՄԱՆ ՄԵՋ ՓՈՓՈԽՈԻԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ:

«Հայաստանի Հանրապետության կառավարության 2017թ. հուլիսի 13-ի թիվ 857-Ն որոշման մեջ փոփոխոիթկուն կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
 
                                                       
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 13-Ի ԹԻՎ 857-Ն ՈՐՈՇՄԱՆ ՄԵՋ ՓՈՓՈԽՈԻԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ

        «Հայաստանի Հանրապետության կառավարության 2017թ. հուլիսի 13-ի թիվ 857-Ն որոշման մեջ փոփոխոիթկուն կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

















ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 13-Ի ԹԻՎ 857-Ն ՈՐՈՇՄԱՆ ՄԵՋ ՓՈՓՈԽՈԻԹՅՈՒՆ ԿԱՏԱՐԵԼՈՒ ՄԱՍԻՆ 
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 
փոփոխությունները

	1
	2
	3
	4

	ՀՀ ֆինանսների նախարարություն 14.08.2017թ.                           N 01.1/9-5/14842-17
	Նախագծի 1-ին կետի 1-ին ենթակետով ՀՀ կառավարության 13.07.2017թ. «Գույք ձեռք բերելու  և օտարելու,  Հայաստանի Հանրապետության կառավարությանն  առընթեր  պետական  գույքի  կառավարման վարչությանը գումար հատկացնելու, Հայաստանի Հանրապետության 2017 թվականի պետական բյուջեում և Հայաստանի Հանրապետության  կառավարության  2016  թվականի  դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» N 857-Ն որոշման 7-րդ կետի նոր խմբագրությունը (այսուհետ` 7-րդ կետի նոր խմբագրություն) իր մեջ պարունակում է մի շարք ներքին անհամապատասխանություններ, ուստի առաջարկում ենք այն հստակեցնել: Մասնավորապես.
1. 7-րդ կետի նոր խմբագրության 1-ին ենթակետով ՀՀ ԿԱ պետական գույքի կառավարման վարչության պետին  հանձնարարվում է գնորդի կողմից գույքի վաճառքի գումարը վճարելուց հետո մեկ շաբաթյա ժամկետում գնորդի հետ կնքել գույքի օտարման պայմանագիր` դրանում սահմանելով «վերջինիս» մի շարք պարտավորություններ: Սակայն պարզ չէ, թե դրանցից որոնք են հանդիսանում անմիջապես Վարչության, իսկ որոնք` Գնորդի պարտավորություն: 
2. 7-րդ կետի նոր խմբագրության 2-րդ ենթակետում ներդրողները հանձնառու են ապահովել ոչ պակաս, քան 1000 քմ-ի շինարարության կատարումը, սանիտարական դիսպենսերների և ձեռքի մաքրող սանիտարական հեղուկների արտադրության գործընթացը, սակայն պարզ չէ, թե շինարարությունն ինչ է իրենից ներկայացնելու, ինչպես և ում կողմից է ստուգվելու դրա կատարումը:
	





















1. Ընդունվել է












2. Քննարկվել է


	





















1. Նախագծի համապատասխան կետը խմբագրվել է:











2. ՀՀ կառավարությանն առընթեր պետական գույքի կառավարման վարչության կողմից կնքվում է  պայմանագիր, որի վերահսկողությունը իրականացվում է վարչության համապատասխան ստորաբաժանման կողմից, ուստի լրացուցիչ դրույթ ներառելու անհրաժեշտություն չկա:


	ՀՀ արդարադատության նախարարություն  
14.08.2017թ.
N  02/14/14309-17
	
Նախագիծը համապատասխանում է ՀՀ օրենսդրության պահանջներին:






